
Բնապահպանական 
Կրթության Ուղեցույց



Միասին` հանուն կանաչ Եվրոպայի. բնապահպանական կրթության ուղեցույց 
հրապարակումն ստեղծվել է երեխաների և երիտասարդների համար 
նախատեսված բնապահպանական կրթությանն ուղղված Միասին` հանուն 
կանաչ Եվրոպայի Երիտասարդությունը և շրջակա միջավայրը Եվրոպայում 
(YEE) կազմակերպության միջազգային տեղեկատվական և կրթական 
քարոզարշավի շրջանակներում։

Քարոզարշավը և այս հրապարակումը ֆինանսավորվել են Եվրոպայի խորհրդի, 
Եվրոպական Երիտասարդական Հիմնադրամի և Եվրոպական Հանձնաժողովի 
Երիտասարդությունը շարժման մեջ ծրագրի աջակցությամբ։

Եվրոպական Երիտասարդական Հիմնադրամը (EYF) ստեղծվել է Եվրոպայի 
խորհրդի կողմից՝ Եվրոպայի երիտասարդական միջոցառումներին 
ֆինանսական աջակցություն տրամադրելու համար:

Հիմնադրամի նպատակն է խրախուսել Եվրոպայի երիտասարդների 
համագործակցությունը՝ ֆինանսական աջակցություն տրամադրելով 
այնպիսի Եվրոպական երիտասարդական միջոցառումների, որոնք խթանում 
են խաղաղությունը, փոխըմբռնումը և համագործակցությունը՝ Եվրոպայի 
խորհրդի հիմնարար արժեքների՝ մարդու իրավունքների, ժողովրդավարության, 
հանդուրժողականության և համերաշխության հարգանքի ոգով։ 2012 թվականին 
Եվրոպական Երիտասարդական Հիմնադրամը տոնում է իր 40-րդ տարեդարձը։

Աղբյուր՝ http://www.eyf.coe.int/fej/

Հունիս 2012թ.

ԲՈՎԱՆԴԱԿՈՒԹՅՈՒՆ ՆԵՐԱԾՈՒԹՅՈՒՆ

2012թ. սկզբին Երիտասարդությունը և շրջակա միջավայրը Եվրոպայում (YEE) 
կազմակերպությունը երեխաների համար կազմակերպել էր Միասին` հանուն 
կանաչ Եվրոպայի միջազգային տեղեկատվական և կրթական քարոզարշավը, որը 
նվիրված էր բնապահպանական կրթությանը։ Քարոզարշավը կազմակերպվել էր 
2012թ.-ի հունվարից մինչև հունիս վեց Եվրոպական երկրներում և բաղկացած 
էր տարբեր տեղական էկոլոգիական միջոցառումներից, որոնց նպատակն էր 
խրախուսել երեխաներին և երիտասարդներին հոգ տանել Եվրոպայի բնության՝ 
իրենց ապրելու միջավայրի մասին։ Քարոզարշավի միջոցով մենք նպատակ 
ունեինք ակտիվացնելու երիտասարդներին իրենց տեղական համայնքներում և 
նրանց ցույց տալու ակտիվ քաղաքացիության նպատակը։ Մենք նաև ցանկանում 
էինք խրախուսել երիտասարդներին ակտիվ լինել այլ երիտասարդների և 
երեխաների բնապահպանական կրթությունն ապահովելու հարցում:

 
Քանի որ մենք գիտակցում ենք բնապահպանական դաստիարակության 

կարևորությունը, իսկ այն դեռևս շատ դպրոցների առարկայացանկերում 
ընդգրկված չէ, որոշեցինք մեր քարոզարշավն անցկացնել տարրական և 
միջնակարգ դպրոցներում: Ծրագիրը բաղկացած էր տարբեր սեմինարներից, 
որոնք նվիրված էին բազմազան բնապահպանական թեմաների (էկոհամակարգ, 
կենսաբազմազանություն, բնապահպանություն, վայրի բնություն, թափոնների 
վերամշակում, քաղցրահամ ջուր և առողջություն, սննդի շղթա և այլն), և 
էքսկուրսիաներից դեպի բնության գիրկը:

 
Ներայացվող էլեկտրոնային ուղեցույցը քարոզարշավին հաջորդող 

նախագիծն է, որը բաղկացած է քարոզարշավի ընթացքում բոլոր գործընկեր 
երկրներում`Հայաստան, Չեխիա, Վրաստան, Իտալիա, Լատվիա և Ռումինիա, 
կիրառված մի շարք մեթոդներից: Յուրաքանչյուր երկիր ներկայացնող խումբն 
ընտրել և նկարագրել է այն մեթոդները, որոնք առավել հետաքրքիր և հաջող են 
եղել քարոզարշավն իրենց երկրում անցկացնելու ընթացքում: Հետևաբար, այս 
ուղեցույցը ներկայացնում է մեր քարոզարշավի ընթացքում կիրառված լավագույն 
փորձը: Դուք կարող եք ընտրել և օգտագործել դրանք առանձին, կամ ընտրել մի 
քանիսը և ստեղծել բնապահպանական կրթությանը նվիրված ձեր սեփական 
քարոզարշավը` վեց ամիս տևողությամբ:

 
Մաղթում ենք ձեզ հետաքրքիր ընթերցանություն և հուսով ենք, որ մեր 

ուղեցույցը Ձեզ համար օգտակար և ոգեշնչող գործիք կլինի երեխաների շրջանում 
էկոլոգիական միջոցառումներ կազմակերպելիս:

 
Երիտասարդությունը և շրջակա միջավայրը Եվրոպայում (YEE) 

կազմակերպության Միասին` հանուն կանաչ Եվրոպայի խմբի անունից`
Ադրիանա Հարնուշկովա 

Երիտասարդությունը և շրջակա միջավայրը Եվրոպայում» (YEE) 
կազմակերպության գլխավոր քարտուղար

ՆՊԱՏԱԿ` ստուգել քաղցրահամ ջրի որոշ հատկությունները: Գործնական 
միջոցներով բացատրել ջրի կարևորությունը, դրա աղտոտման ճանապարհները 
և պահպանման կարևորությունը:

ՏԱՐԻՔԱՅԻՆ ԽՈՒՄԲ` երեխաներ 12 
տարեկան և բարձր; 3 – 10 մասնակից 
յուրաքանչյուր սարքի համար:

ՎԱՅՐ` բացօթյա, քաղցրահամ ջրի 
աղբյուրի մոտ

ՄԻՋՈՑԱՌՄԱՆ ՏևՈՂՈՒԹՅՈՒՆԸ` 20 
– 40 րոպե

ԱՆՀՐԱԺԵՇՏ ՆՅՈՒԹԵՐ և 
ՆԱԽԱՊԱՏՐԱՍՏՈՒՄ`

• Ջրի մոնիտորինգի համար 
նախատեսված սարքավորում
• Ռետինե ձեռնոցներ
• Թուղթ
• Գրիչ

ՆԿԱՐԱԳՐՈՒԹՅՈՒՆ̀
Այս միջոցառումը նախատեսված է ջրի ջերմաստիճանի, ջրում լուծված թթվածնի 
քանակի, թթվայնության մակարդակի և թափանցելիության չափման համար: 
Միջոցառման սկզբում անհրաժեշտ է պատրաստել մոնիտորինգի 
սարքավորումը: Բոլոր մանակիցները պետք է կրեն ռետինե ձեռնոցներ:
Յուրաանչյուր չափվող հատկություն ունի չափման հատուկ ընթացակարգ, որը 
նկարագրված է սարքավորմանը կից տրամադրվրող բրոշուրում: Առաջինը 
չափվում է ջրի ջերմաստիճանը: Մասնագետը բացատրում է տարբեր 
ջերմաստիճանների ազդեցությունը ջրային համակարգի վրա:
Նույն կերպ չափվում են մյուս հատկությունները `բացատրելով ստացված 
արժեքների նշանակությունը:
Մասնագետը չափման պրոցեսին պիտի ներգրավի հնարավորինս շատ 
մասնակից:

ՆՊԱՏԱԿԸ` բացատրել էկոհամակարգում առկա փոխկապակցվածությունը, 
բացահայտել աղտոտման պատճառներն ու հետևանքները:

ՏԱՐԻՔԱՅԻՆ ԽՈՒՄԲ` 11 -15 տարեկան երեխաներ, խմբի չափը` 15 - 30 անձ

ՎԱՅՐ` բացօթյա կամ սենյակային պայմաններում

ՄԻՋՈՑԱՌՄԱՆ 
ՏևՈՂՈՒԹՅՈՒՆԸ` 1.5-2 ժամ

ԱՆՀՐԱԺԵՇՏ ՆՅՈՒԹԵՐ և 
ՆԱԽԱՊԱՏՐԱՍՏՈՒՄ`

• Թուղթ
• Մարկեր
• Գունավոր թուղթ
• Մկրատ

ՆԿԱՐԱԳՐՈՒԹՅՈՒՆ̀
Մասնագետը սկսում է դասընթացը հարցնելով, թե ինչ է էկոհամակարգը, ինչ 
կապեր կան առկա էկոհամակարգում և այլն:  Հարցերի վերջում մասնագետը 
տալիս է էկոհամակարգի սահմանումը:
Խումբը բաժանում ենք 5 թիմերի ցանկացած մեթոդով (օրինակ` մեկից հինգը 
հաշվելով): Յուրաքանչյուր թիմ ներկայացնում է մեկ տարր` հող, ջուր, օդ, 
բույսեր և կենդանիներ:
Կրտսեր մասնակիցներ ներառելիս կարելի է օգտագործել այս մեթոդը: Խմբի 
մասնակիցներին խնդրում են բռնել միմյանց ձեռքերը: Դասընթացավարը 
հրահանգում է տարրերից որևէ մեկին “անհետանալ”, և այդ թիմի 
մասնակիցները ստիպված են լինում կռանալ կամ նստել, այսպիսով 
ցույց տալով էկոհամակարգում առկա կապերը: Բոլոր տարրերը նշելուց 
հետո, դասընթացավարը հարցերի ու քննարկման միջոցով ամփոփում է 
առաջադրանքը:
Դասընթացավարը առաջադրանք է տալիս յուրաքանչյուր թիմին պատրաստել 
պաստառ` իրենց համապատասխան տարրի վերաբերյալ: Պաստառի վրա 
ծառ նկարեք: Ծառի բնի վրա էկոհամակարգի տվյալ տարրի անվանումն է: 
Արմատների վրա մասնակիցները գրում են տարրի աղտոտվելու ուղիները: 
Ճյուղերի վրա մասնակիցները գրում են այդ աղտոտման հետևանքները: 
Վերջացնելուց հետո բոլոր թիմերը ներկայացնում են իրենց աշխատանքները 
խմբին: Ներկայացնելուց հետո դասընթացավարը առաջարկում է գտնել 
ընդհանրություն տարբեր տարրերի աղտոտվելու և դրա հետևանքների միջև:

ՆՊԱՏԱԿ` բացահայտել կենսաբազմազանություն հասկացությունը և 
մարդկային գործունեությունը դրա վրա, ուսումնասիրել տարածաշրջանի 
“կարմիր գրքի” կենդանիներին:

ՏԱՐԻՔԱՅԻՆ ԽՈՒՄԲ` 10-15 տարեկան երեխաներ, խմբի չափը` 5-20 անձ

ՎԱՅՐ` բացօթյա կամ սենյակային պայմաններ

ՄԻՋՈՑԱՌՄԱՆ ՏևՈՂՈՒԹՅՈՒՆԸ` 1-1.5 ժամ

ԱՆՀՐԱԺԵՇՏ ՆՅՈՒԹԵՐ և ՆԱԽԱՊԱՏՐԱՍՏՈՒՄ`
• Տարածաշրջանի վտանգված կենդանիների տպագիր նկարագրություն
• Մարկեր
• Թուղթ
• Գունավոր թուղթ
• Կավիճ կամ սոսնձված 
ժապավեն
• Մկրատ

ՆԿԱՐԱԳՐՈՒԹՅՈՒՆ̀
Նախքան դասընթացը սկսելը 
դասընթացավարը տնային 
առաջադրանք է տալիս 
մասնակիցներին տեղեկատվություն  
հավաքել և ներկայացում կամ 
պաստառ պատրաստել որևէ 
կենդանու մասին, որը գտնվում 
է ոչնչացման վտանգի տակ: 
Դասընթացավարը մասնակցին 
տրամադրում է համապատասխան 
նյութեր: Հարկավոր է նաև 
մասնակիցներին խմբավորել` 
առավելագույնը երեք մասնակից 
մեկ առաջադրանքի շուրջ:
Մասնակիցների տարիքից 
կախված` տնային առաջադրանքը 
կարելի է ներկայացնել տարբեր ձևերով: Հնարավոր տարբերակներից է 
պաստառ կամ նկար պատրաստելը: Ավելի մեծ տարիքային խմբի համար 
կարելի է օգտագործել ավելի ֆորմալ ներկայացման մեթոդներ:
Դասընթացի ժամանակ դասընթացավարը սկսում է քննարկումը շրջակա 

միջավայրի կենդանիների և 
բույսերի մասին հարցերով: 
Դասընթացավարը 
բացատրում է, թե ինչ է 
կենսաբազմազանությունը 
և Կարմիր գրիքը, որից 
հետո մասնակիցները 
ներկայացում են 
իրենց հաձնարարված 
կենդանիների մասին 
տեղեկատվությունը:
Մարդկային 
գործունեության 
ազդեցությունը բացատրելու 
համար դասընթացավարը 
կազմակերպում է 
սիմուլացիոն խաղ. 
դասընթացավարը 
գետնին նկարում է 
տարբեր տրամագծերով 3 
շրջաններ` մեկը մյուսի մեջ: 
Մասնակիցներին առաջարկվում է ընտրել որևէ կենդանի, թռչյուն կամ  ձուկ և 
կանգնել շրջանի մեջ:
Խաղի առաջին փուլում ամենափոքր շրջանում կառուցվում է գյուղ: Հաջորդիվ 
դասընթացավարը մասնակիցներից հարցնում է, թե որ կենդանիների վրա 
կազդի գյուղի առկայությունը: Երկրորդ փուլում գյուղը աճում է վերածվելով 
քաղաքի, բազում ասֆալտապատված փողոցներով, շենքերով, մեքենաներով և 
շինարարություններով: Քաղաքը գրավում է նաև երկրորդ շրջանը: Ազդեցության 
վերաբերյալ նույն հարցերը կրկին քննարկվում են այս իրավիճակի 
համար: Երրորդ փուլում քաղաքը զարգանում է վերածվելով մեծ քաղաքի` 
ծանրաբեռնված երթևեկությամբ, գործարաններով, բարձրահարկ շենքերով, 
նավահանգստով և այդ արդյունաբերական կառույցներով: Կրկին քննարկվում է 
զարգացման ազդեցությունը կենսաբազմազանության վրա:

ՉԵԽԻԱՅԻ 
ՀԱՆՐԱՊԵՏՈՒԹՅՈՒՆ

ՆՊԱՏԱԿԸ` տեսնել կայուն և սպառողական կյանքի տարբերությունը: Ի վիճակի 
լինել ճանաչել այն մեր առօրյա կյանքում: Իմանալ, որ ունենք ընտրության 
հնարավորություն: Տեղյակ լինել հումքի սպառումից առաջացող ռիսկերին:

ՏԱՐԻՔԱՅԻՆ ԽՈՒՄԲ` առանց տարիքային սահմանափակման

ՎԱՅՐ` բացօթյա կամ սենյակում

ՏևՈՂՈՒԹՅՈՒՆԸ` 40-60 րոպե

ԱՆՀՐԱԺԵՇՏ ՆԱԽԱՊԱՏՐԱՍՏՈՒԹՅՈՒՆՆԵՐ և ՆՅՈՒԹԵՐ`
• Մեծ թղթե շրջան` նկարներն այնտեղ փակցնելու համար
• Կայուն և սպառողական կյանքը ներկայացնող փոքր նկարներ (օրինակ` 
հեծանիվը ի դեմ ավտոմեքենայի, ատոմակայանը ի դեմ հողմակայանի) 
մտածեք մեր կյանքի այլ դեպքերի և ընտրության  մասին (դուք հեշտորեն 
կարող եք օգտագործել word համակարգչային ծրագրի նկարները կլիպարտ 
- clipart)
• Սոսինձ, մկրատ, հաստ մարկեր

ՇԱՐԺԱՌԻԹԸ` 
Էներգիան . եկեք խնայենք այն 

ԿԱՅՈՒՆՈՒԹՅՈՒՆՆ 
Ի ՀԱԿԱԴՐՈՒԹՅՈՒՆ 

ՍՊԱՌՄԱՆ

ԵԹԵ ՄԵՐ ԱՇԽԱՐՀԸ ՄԵԾ 
ԳՆԴԱԿ ԼԻՆԵՐ

ՆՊԱՏԱԿ` ստեղծագործական գործունեության միջոցով հասկանալ մեր 
մոլորակի էկոհամակարգերի ու կենսաբազմազանության ընդլայնումը:

ՏԱՐԻՔԱՅԻՆ ԽՈՒՄԲ` առանց տարիքային սահմանափակման, 5 մարդուց 
բաղկացած աշխատանքային խմբեր

ՎԱՅՐ` սենյակում (խոչընդոտ՝ կեղտոտ աշխատանք) կամ բացօթյա (խոչընդոտ՝ 
քամի)

ՄԻՋՈՑԱՌՄԱՆ ՏևՈՂՈՒԹՅՈՒՆԸ` 2-3 ժամ, կարող եք բաժանել 1.5 ժամ 
տևողությամբ երկու հատվածների

ԱՆՀՐԱԺԵՇՏ ՆՅՈՒԹԵՐ և ՆԱԽԱՊԱՏՐԱՍՏՈՒՄ`
• Մեծ փուչիկ
• Ցորենի ալյուր և ջուր՝ բիոսոսինձ պատրաստելու համար, զգուշությամբ 
խառնել այն մեծ ամանի մեջ
• Մեծ վրձիններ թերթերը և փուչիկը սոսինձով պատելու համար - հին 
թերթերի մի կույտ
• Հին ամսագրերի մի կույտ՝ մարդկանց և բնության մասին (աշխարհի տարբեր 
հատվածների բազմաթիվ նկարներով)
• Փոքր խաղալիքներ կամ բնական նյութեր՝ ի վերջո աշխարհն էլ ավելի 
տարածական դարձնելու համար
• Աշխատանքային հագուստ 

ՆԿԱՐԱԳՐՈՒԹՅՈՒՆ̀
Մինչ առաջադրանքին անցնելը` ցուցադրեք Տուն ֆիլմը:
Այս վավերագրական ֆիլմի թարգմանությունները 
տարբեր լեզունելով կարող եք գտնել YouTube-ում:
Պայթեցրեք փուչիկը և կախեք այն աշխատանքային 
սեղանի վերևում: Տարածեք ալյուրից պատրաստված 
սոսինձը նրա մակերևույթին և պատեք մի շերտ 
պատռված թերթերով։ Պատրաստեք մի քանի շերտ։ 
Երբ մակերևույթը պատրաստ լինի, կարող եք սկսել 

ամսագրերից կտրված տարբեր նկարներ 
փակցնել նրա վրա: Խմբի յուրաքանչյուր 
անդամ ինքն է ընտրում և երկրագնդի 
մոդելի վրա փակցնում իր սիրելի պատկերը։ 
Նրանք կարող են նաև որոշ բնական 
նյութեր կամ փոքր խաղալիքներ փակցնել, 
որոնք կխորհրդանշեն մարդկանց, տներ, 
կենդանիներ, ավտոմեքենաներ և այլն: 
Սա խմբակային աշխատանք է, և ինչ էլ 
կատարվի, խնդիր չէ, քանի որ հիմնականում երկրի վրա հենց այդպես էլ տեղի 
է ունենում: Կլինեն քննարկումներ, թե ինչը որտեղ փակցնել։ Մասնակիցները 
կարող են չհամաձայնել երկրագնդի վրա որոշակի պատկերների տեղադրման 
հարցում։ Պարզապես օգնեք ծավալվող քննարկումներին և աշխատանքի 
առաջխաղացմանը։
Արդյունքների, աշխատանքային գործընթացի և զգացմունքների եզրափակիչ 
գնահատումը պետք է տեղի ունենա երկրագնդի ավարտված մոդելի շուրջը: 
Կարող եք ցուցադրել ձեր երկրագունդը շենքում։ Այն հիասքանչ տեսք ունի 
նկարների վրա։

http://www.youtube.com/watch?v=jqxENMKaeCU&feature=watch-now-button&wide=1


ՄԱՔՐԵԼ ԱՂԲԸ

ՆՊԱՏԱԿԸ`  գիտակցել, որ մարդու ստեղծած ամեն ինչ մի օր աղբ ե դառնալու: 
Մենք ունենք ընտրության հնարավորություն. կուտակել աղբը աղբանոցներում, 
որի մեջ մենք մի օր կթաղվենք, թե տեսակավորել անպետք և վերամշակվող 
աղբը:

ՏԱՐԻՔԱՅԻՆ ԽՈՒՄԲ` առանց տարիքային 
սահմանափակման

ՎԱՅՐԸ` բացօթյա կամ սենյակում

ՏևՈՂՈՒԹՅՈՒՆԸ` 15 րոպե 

ԱՆՀՐԱԺԵՇՏ ՆԱԽԱՊԱՏՐԱՍՏՈՒԹՅՈՒՆՆԵՐ և ՆՅՈՒԹԵՐ`
• Մի քանի աղբարկղեր վերամշակվող նյութերի համար (պլաստիկ, 
թուղթ, ալյումինե, ապակի, երկաթ, էլեկտրական սարքեր, մարտկոցներ, 
օրգանական թափոններ և վտանգավոր նյութեր)
• Նկարներով քարտեր, որոնք կներկայացնեն բոլոր տեսակի թափոնները` 
արկղներին համապատասխան (օրինակ` կտրեք և սոսնձեք նկարները 
սուպերմարկետի գովազդային թղթերի վրայից)

ՆԿԱՐԱԳՐՈՒԹՅՈՒՆ̀
Խառնել թափոնները ներկայացնող քարտերը և ստեղծել կույտ: Մասնակիցները 
կարող են աշխատել մենակ կամ խմբով: Հանձնարարել տեսակավորել 
թափոնների կույտը: 

Միասին նստեք մեծ թղթե շրջանի շուրջ: Հաստ 
մարկերով կիսեք թուղթը երկու մասի և որոշեք, 
թե որ կողմը կներկայացնի կայուն մոտեցումը և 
որը կլինի սպառող կողմը: Սկսեք պատմությունը 
օրինակ` ամենօրյա առավոտից, մասնակիցների 
հետ քննարկեք նրանց առօրյան. ինչ են նրանք 
անում, ինչ են օգտագործում ասենք լվացվելու 
համար, ինչ են  ուտում նախաճաշին, Ինչպիսի 
տրանսպորտով են գնում դպրոց/աշխատանքի: Քննարկեք, միշտ բերեք երկու 
հակադիր նկարներ, որպեսզի նրանք կարողանան որոշել, թե որն է ավելի 
անվտանգ մեր երկրագնդի և բնության համար: Ավելի փորձառու մասնակիցների 
դեպքում կարելի է մի փոքր փոփոխել, թույլ տալ նրանց գտնել նկարները և 
դրանց հակադիրները և բացատրել մյուսներին իրենց ընտրությունը: Դուք 
կզարմանաք, թե ինչքան շատ մենք գիտենք,և  որքան ակնհայտ են իրերն այն 
հակադրությունների մեջ, որոնց մենք հանդիպում են մենք մեր առօրյա կյանքում:

ՏԵՂԱԿԱՆ ԻՇԽԱՆՈՒԹՅԱՆ 
ՆԻՍՏ

ՆՊԱՏԱԿԸ` հասկանալ  մեր ներկա վիճակի ազդեցությունը մեր ընդհանուր 
ապագայի վրա  և  յուրաքանչյուրի ներդրումներն ու դերը այս ամենին: Փնտրել 
հնարավոր լուծումներ, ուսումնասիրել  որոշումներ կայացնող տեղական 
համակարգի մեխանիզմներ: Փորձարկել անհատական ծրագրերը  հանրության 
մեջ:

ՏԱՐԻՔԱՅԻՆ ԽՈՒՄԲ`առանց տարիքային սահմանափակման

ՎԱՅՐԸ` բացօթյա կամ սենյակում

ՏևՈՂՈՒԹՅՈՒՆԸ` 1,5 ժամ` կախված խմբի մեծությունից (կես ժամ հետագա 
ծրագրեր ստեղծելու համար և մեկ ժամ` յուրաքանչյուրը ներկայացնելու 
համար):

ԱՆՀՐԱԺԵՇՏ ՆԱԽԱՊԱՏՐԱՍՏՈՒԹՅՈՒՆՆԵՐ և ՆՅՈՒԹԵՐ`
• Թղթեր և գծագրական նյութեր նախագծի պլանները իրագործելու համար:

ՆԿԱՐԱԳՐՈՒԹՅՈՒՆ̀
Առաջին փուլում բոլոր մասնակիցները դիզայներներ են, որոնք ստեղծում են 
նախագծեր համայնքի կյանքը բարելավելու համար: Հանձնարարել  կազմել 
նախագիծ մեր քաղաքապետարանի կայուն զարգացման վերաբերյալ: 
Հաջորդ փուլում տեղական խորհրդի նիստում նրանց դերերը բաշխվում են 
որպես քաղաքապետ,խորհրդի անդամներ և դիզայներներ: Քաղաքապետը 
բացում է նիստը, նա հաշվում 
է ձայները և հայտնում է 
քվեարկության արդյունքները: 
Խորհրդի 5 անդամներն 
ունեն իրավունք քվեարկելու 
նախագծին կողմ կամ դեմ: 
Դիզայներները ներկայացնում են 
իրենց նախագծերը  տեղական 
իշխանության նիստում: 
Յուրաքանչյուրը գոնե մեկ անգամ 
պետք է լինի քաղաքապետ, 
խորհրդի անդամ և ներկայացնի իր 
նախագիծը: Ոչ ոք չի կարող 2 դեր 
կատարել միաժամանակ:

ԳՆՈՒՄՆԵՐԻ ՊԱՅՈՒՍԱԿԻ 
ԸՆՏՐՈՒԹՅՈՒՆ 

ՆՊԱՏԱԿԸ` կարողանալ սահմանել և ընտրել նյութերի ու ապրանքների 
մեծամասնությունը, որը սովորաբար օգտագործում ենք։ Իմանալ, թե 
փաթեթավորման վրա որտեղ կարելի է գտնել երկրորդային օգտագործման 
նշանները և հիմնականում որ ապրանքներն են դրանցից ստացվում։ Իմանալ, 
թե մեր քաղաքում որտեղ բերել աղբի տարբեր տեսակներ դրանց երկրորդային 
վերամշակման և օգտագորխծման համար։

ՏԱՐԻՔԱՅԻՆ ԽՈՒՄԲ` տարքային սահմանափակում չկա

ՎԱՅՐԸ` բացօթյա կամ սենյակում

ԳՈՐԾՈՒՆԵՈՒԹՅԱՆ ՏևՈՂՈՒԹՅՈՒՆԸ` 15 րոպե

ԱՆՀՐԱԺԵՇՏ ՆՅՈՒԹԵՐ և ՆԱԽԱՊԱՏՐԱՍՏՈՒԹՅՈՒՆ̀
• Շինություններում, որտեղ արվում են գործողությունները,  աղբի 
օգտագործման համար իսկական  տարաներ (եթե հնարավոր է) 
• Գնումների պլասմասե տոպրակներ/պայուսակներ 
• Էլեկտրոնային հին սարքեր 
• Ապակե և պլաստիկ շշեր 
• Մարտկոցներ
• Սպառողական տարբեր ապրանքների/սննդի փաթեթավորում 
• Բանջարեղեն
• Քառակուսի տուփեր
• Այլն

ՆԿԱՐԱԳՐՈՒԹՅՈՒՆ̀
Վերոնշյալ նյութերը տեղադրրել գնումների 
պլաստիկ պայուսակների մեջ։  Կարելի 
է ստեղծել գնումների մի քանի կետեր` 
հարմարանքներ։ Կախված խմբի չափից, 
կարելի է դրանք բաժանել մի քանի փոքր 
թիմերի։ Հանձնարարությունը գնումներ 
կատարելն է, կարծես դրանք կգնենք և 
կսպառենք տանը։ Տներում մատչելի են 
տարբեր տարաներ (այն տարածքում, 
որտեղ կատարվում է գործունեությունը), 
ինչպես նաև առկա է տեղեկատվություն 
հատուկ նյութերի՝ դրսում երկրորդային 
վերամշակման տարաներ հնարավոր 
տեղափոխման մասին։

ՎՐԱՍՏԱՆ
ԾԱՌԵՐԸ և ԴՐԱՆՑ 

ԿԱՐևՈՐՈՒԹՅՈՒՆԸ 
ԷԿՈՀԱՄԱԿԱՐԳԵՐՈՒՄ

ՆՊԱՏԱԿԸ` բարձրացնել տեղեկատվությունը մեր կյանքում ծառերի 
կարևորության մասին: 

ՏԱՐԻՔԱՅԻՆ ԽՈՒՄԲ` 12-15 տարեկան երեխաներ 

ՎԱՅՐԸ` բակում կամ սենյակում 

ԳՈՐԾՈՒՆԵՈՒԹՅԱՆ ՏևՈՂՈՒԹՅՈՒՆԸ` 1 ժամ

ԱՆՀՐԱԺԵՇՏ ՆՅՈՒԹԵՐ և ՆԱԽԱՊԱՏՐԱՍՏՈՒԹՅՈՒՆ̀  
• Մարկերներ
• Նշումների բլոկնոտներ
• Մատիտներ
• 2 ֆլիպչարտ թղթեր

ՆԿԱՐԱԳՐՈՒԹՅՈՒՆ̀
Մասնակիցներին բաժանել 2 
խմբի։ Յուրաքանչյուր խմբին տալ 
քննարկելու թեմա, օրինակ՝   
1) ինչու է բնափայտի օգտագործումը 
կարևոր մեր առօրյա կյանքում 
և 2) ինչու է կարևոր նվազեցնել 
բնափայտի օգտագործումը մեր 
առօրյա կյանքում։ 
Այնուհետև խնդրել յուրաքանչյուր խմբին գրել որքան հնարավոր է շատ 
պատասխաններ նշումների մասում (10 րոպե)։ Գրելը վերջացնելուց հետո 
յուրաքանչյուր խումբ պետք է պատրաստի իրենց գաղափարների մասին փոքր 
շնորհանդես կամ ներկայացում և ապացուցի իրենց պատասխանները (15 րոպե)։ 
Խմբային աշխատանքից և քննարկումից հետո յուրաքանչյուր խումբ պետք 
է պատրաստի պրեզենտացիա կամ շնորհանդես մյուս մասնակիցներին և 
պատասխանի հարցերին, որոնք կբարձրացվեն (15 րոպե)։ 
Այնուհետև, մասնակիցները կարող են կատարել որոշակի փոփոխություններ 
իրենց պրեզենտացիաներում, որպեսզի գտնեն որոշ լուծումներ, թե ինչպես 
պահպանեն ծառերը, նշեն դրանց կարևորությունը, փոխարինեն/նվազեցնեն 
առօրյա կյանքում բնափայտի օգտագործումը (20 րոպե)։ 

ԹԱՓՈՆՆԵՐԻ 
ԿԱՌԱՎԱՐՈՒՄ

ՆՊԱՏԱԿ` ձեռք բերել թափոնների կառավարման մասին հստակ 
տեղեկատվություն և սովորել օգտագործել աղբն ու երկրորդային նյութերը՝ 
ստանալու օգտակար նոր ապրանքներ։ 

ՏԱՐԻՔԱՅԻՆ ԽՈՒՄԲ` երեխաներ և 
երիտասարդներ 

ՎԱՅՐԸ` բացօթյա կամ սենյակում

ԳՈՐԾՈՒՆԵՈՒԹՅԱՆ ՏևՈՂՈՒԹՅՈՒՆԸ` 
մոտավորապես 1.5 ժամ

ԱՆՀՐԱԺԵՇՏ ՆՅՈՒԹԵՐ և 
ՆԱԽԱՊԱՏՐԱՍՏՈՒԹՅՈՒՆ̀  

• Պլաստիկ շշեր/պայուսակներ
• Մկրատներ
• Պլաստմասե խոզանակներ կամ պենտոպլաստ
• Սոսինձ
• Մատիտներ
• Նշումների բլոկնոտներ
• Ֆլիպչարտ և որոշ վիդեո նյութեր 

ՆԿԱՐԱԳՐՈՒԹՅՈՒՆ̀
Սկզբում հարցնել մասնակիցներ, թե նրանք ինչ գիտեն աղբի կառավարման, 
շրջակա միջավայրի և մարդկանց վրա դրա բացասական ազդեցությունների 
մասին (10 րոպե)։ 
Ապա տալ առավել մանրամասն տեղեկատվություն աղբի կառավարման 
մասին, ինչպես նաև գերադասելի կլինի ցուցադրել թեմային առնչվող ինչ-որ  
կարճամետրաժ ֆիլմ տեսողական ավելի մեծ  արդյունքի համար (20 րոպե)։ 
Աղբի կառավարման մասին տեղեկատվություն ստանալուց հետո 
մասնակիցներին բաժանել 4 խմբի և յուրաքանչյուր խմբին առաջադրել մտածել, 
թե ինչ պետք է արվի աղբի վատ կառավարման հետևանքով առաջացած 
խնդիրների նվազեցման համար (15 րոպե)։  Ապա յուրաքանչյուր խումբ 
կներկայացնի իր գաղափարները (20 րոպե)։
Պրեզենտացիաներից կամ ներկայացումներից հետո մասնակիցներւին բաժանել 
2 խմբի, տալ նրանց պլաստիկ շշեր, պայուսակներ, մկրատներ,  plastic foam, 
սոսինձ և խնդրել ստեղծել նոր իրեր, որոնք կարող են օգտակար լինել ըստ 
նրանց երևակայության (15-20 րոպե)։
Հետագայում կարելի է կազմակերպել հետաքրքիր ցուցահանդես ստացված նոր 
իրերի հիման վրա։ 

ԲՆԱՊԱՀՊԱՆԱԿԱՆ ԽՆԴԻՐՆԵՐԻՆ 
ԱՌՆՉՎՈՂ  ՄԱՐԴՈՒ 

ԻՐԱՎՈՒՆՔՆԵՐԸ 
ՆՊԱՏԱԿԸ` իմանալ ավելին մարդու իրավունքների և շրջակա միջավայրի միջև 
կապերի մասին։  

ՏԱՐԻՔԱՅԻՆ ԽՈՒՄԲ` երեխաներ և երիտասարդներ

ՎԱՅՐԸ` բակում

ԳՈՐԾՈՒՆԵՈՒԹՅԱՆ ՏևՈՂՈՒԹՅՈՒՆԸ` Մոտավոր 1.5 ժամ

ԱՆՀՐԱԺԵՇՏ ՆՅՈՒԹԵՐ և 
ՆԱԽԱՊԱՏՐԱՍՏՈՒԹՅՈՒՆ̀  

• Մատիտներ
• Մարկերներ
• Նշումների բլոկնոտներ
• Ֆլիպչարտ թղթեր

ՆԿԱՐԱԳՐՈՒԹՅՈՒՆ̀
Ցանկալի է այս գործողությունն իրականացնել այգում անտառին կամ գետափին 
մոտ, որպեսզի ավելի պարզ զգալ բնության և մարդկանց միջև կապը և ընդգծել 
բնական միջավայրի վրա մարդու բացասական ազդեցությունը։ 
Սկզբում մասնակիցներին հարցնել՝ ինչպես են մարդիկ և բնությունը 
փոխկապված (5 րոպե)։
Քննարկել մասնակիցների գաղափարները և տալ առավել մանրամասն 
տեղեկատվություն այդ կապերի մասին։ Ինչպես նաև, քննարկել հետևյալ 
խնդիրների պատճառները՝ գլոբալ տաքացում, օդի/ջրի աղտոտում, 
կենսաբազմազանության վնաս/կորուստ, անապատացում, և այլն (25 րոպե)։ 
Բաժանել մասնակիցներին 4 խմբի (կախված մասնակիցների քանակից) և 
խնդրել յուրաքանչյուր խմբին բերել մարդկային բացասական ազդեցության  
նվազագույնը 2 օրինակ այն տարածքի վրա, որտեղ գտնվում են (15 րոպե)։ 
Ապա մասնակիցներին կրկին բաժանել 2 խմբի։ Յուրաքանչյուր խմբին 
քննարկման թեմա տալ և խնդրել պատրաստել փոքր ներկայացում կամ 
պրեզենտացիա (օրինակ՝  քաղաքային և գյուական վայրերում բնակվելու կողմ և 
դեմ ասպեկտները) (10 րոպե)։
Այնուհետև, յուրաքանչյուր խումբ պետք է պատրաստի իր պրեզենտացիան և 
քննարկի, որպեսզի գտնի ուղիներ, թե ինչպես ապրել և՛ մեծ քաղաքներում, և՛ 
գյուղական վայրերում և միևնույն ժամանակ հոգ տանել բնության մասին 
(20 րոպե)։

ԻՏԱԼԻԱ
ԳԼՈՒԽԿՈՏՐՈՒԿ ` 

ԳԱՆՁԵՐԻ ՈՐՈՆՈՒՄ

ՆՊԱՏԱԿ՝ գանձերի որոնման միջոցով մասնակիցներին ուղղորդել համալիր 
հասկացության  բնութագրմանը: Տվյալ դեպքում ընտրված հասկացությունն է 
Էկոհամակարգը:

ՏԱՐԻՔԱՅԻՆ ԽՈՒՄԲ՝ 
10 տարեկանից բարձ երեխաներ 

ՎԱՅՐ՝ բացօթյա կամ սենյակում

ՏևՈՂՈՒԹՅՈՒՆ՝ 20-30 րոպե 

ԱՆՀՐԱԺԵՇՏ ՊԱՐԱԳԱՆԵՐ՝
• Մատիտներ
• Մարկերներ և գրիչներ (մեծ)
• Ֆլիպչարտի թղթեր
• Կպչուն թղթե սկոտչ
• Մկրատ

Եթե նկարելուց օգնության կարիք ունեք, կարող եք օգտվել համացանցից՝ 
կրկնօրինակելով որոշ ուրվապատկեր:

ՆԿԱՐԱԳՐՈՒԹՅՈՒՆ՝
Նախապատրաստել մեծ ֆլիպչարտի թուղթ, որի վրա մեծ և թավ տառերով 
գրված կլինի էկոհամակարգի բնութագրումը/սահմանումը:
Կտրել այն եռանկյունիների, շրջանների և քառակուսիների: Կարելի է նաև 
սահմանման յուրաքանչյուր հատված կամ բառ ներկել տարբեր գույներով: 
Նախապես պատրաստել վայրը: Նախքան մասնակիցների գալը հարկավոր է 
թաքցնել սահմանման կտրտված հատվածները: 
Խումբը բաժանել թիմերի ու առաջարկել, որ իրենց թիմերի համար անուններ 
ընտրեն: Ասել, որ պետք է թղթի կտորներ գտնեն: Կհաղթի այն խումբը, որ 
ամենաշատ թղթի կտորները կգտնի: Վերջում նրանք միասին պետք է հավաքեն 
կտորները և գլուխկոտրուկը ճիշտ կազմեն: Սկսել քննարկում սահմանման 
մասին և պարզել, արդյոք մասնակիցները հասկացել են այն, համաձայն են նրա 
հետ և այլն:

ՖՈՏՈ ՎԻԿՏՈՐԻՆԱ `  
ԿԵՆԴԱՆԻՆԵՐ և ԲՈՒՅՍԵՐ

ՆՊԱՏԱԿ՝ ընդլայնել տարբեր կենդանիների և բույսերի տեսակների մասին 
գիտելիքները, որտեղ են նրանք ապրում, արդյոք վտանգված են ոչնչացման, 
ունեն նորմալ կենսագործունեություն:   

ՏԱՐԻՔԱՅԻՆ ԽՈՒՄԲ՝ 
10 տարեկանից բարձ երեխաներ 

ՎԱՅՐ՝ սենյակում

ՏևՈՂՈՒԹՅՈՒՆ՝ 1 ժամ

ԱՆՀՐԱԺԵՇՏ ՊԱՐԱԳԱՆԵՐ՝
• Պրոեկտոր
• 2 կամ ավելի ֆլիպչարտի 
թղթեր (կախված մասնակիցների 
քանակից)
• 2 և ավելի A4 թղթեր կենդանիների և բույսերի անունների ցուցակի համար: 
Այն նաև պետք է պարունակի տեղեկատվության այն մասին, թե որտեղ է 
տվյալ կենդանին կամ բույսը ապրում և արդյոք վտանգված է ոչնչացման,  
թե ոչ:
• Մարկերներ և գրիչներ 
• Փոքր նվեր՝ հաղթողի համար 
• Մի անսովոր ու զվարճալի իր կամ մեթոդ կոճակը սեղմելու համար (օր.՝ 
կոշտ պլաստիկից բաժակ՝ վրան թղթի փոքր գնդակ)

ՆԿԱՐԱԳՐՈՒԹՅՈՒՆ՝
Նախ հարկավոր է հավաքել տարբեր կենդանիների և բույսերի նկարներ և 
ներկայացում պատրաստել դրանցից խաղի ընթացքում ցուցադրելու համար: 
Ապա դրանց անունները գրել A4 թղթերի վրա կամ նախապես տպել դրանք:
Մասնակիցներին առաջարկել, որ կազմեն խմբեր և իրենց խմբի համար անուն 
ընտրեն: Նրանց ֆլիպչարտի թուղթ տալ և ասել, որ իրենց խմբի անունը 
գրեն դրա վրա: ֆլիպչարտի թղթի վրա նրանք նաև կգրեն այն բույսերի 
կամ կենդանիների անունները, որոնց մասին ճիշտ կռահում կանեն խաղի 
ընթացքում: Յուրաքանչյուր խմբի տալ կենդանիների և բույսերի անունների 
ցուցակ, որ նրանք կօգտագործեն խաղի ընթացքում:
Խաղը սկսվում է, երբ կենդանիների և բույսերի նկարները ցուցադրվում են 
էկրանին: Երեխաները օգտվելով կենդանիների և բույսերի անունների ցուցակից 
պետք է կռահեն ինչ կենդանի կամ բույս է ցուցադրվում: 
Պատասխանի իրավունքը տրվում է այն խմբին, որ առաջինն է  պատասխանի 
կոճակը սեղմել: Եթե նույնիսկ նրանք ճիշտ են պատասխանել, խաղավարը 

ԽՈՐԱՑՎԱԾ ԷԿՈԼՈԳԻԱ ` 
ԲՆՈՒԹՅԱՆ ՓՈՐՁԸ

ՆՊԱՏԱԿԸ` մասնակիցներին սովորեցնել զգալ ևընկալել բնությունը 

ՏԱՐԻՔԱՅԻՆ ԽՈՒՄԲ` 10 տարեկանից բարձր

ՎԱՅՐԸ`  դրսում՝ բնության գրկում

ՏևՈՂՈՒԹՅՈՒՆԸ` 20-30 րոպե

ՄԱՍՆԱԿԻՑՆԵՐԻ ՀԱՄԱՐ ԱՆՀՐԱԺԵՇՏ ՆՅՈՒԹԵՐ և ՊԱՐԱԳԱՆԵՐ՝ փակ 
աչքերով

ՆԿԱՐԱԳՐՈՒԹՅՈՒՆ̀  
Սկզբից մասնակիցներին հանձնարարեք ընտրել զույգ կամ մնալ մենակ: 
Ամբողջ խումբը պետք է լինի դրսում՝ այգում, բակում, կամ այլ վայրում (անտառ, 
պահպանվող տարածք, ծովափ 
և այլն): Մասնակիցները պետք 
է լինեն փակ աչքերով և պետք 
է լինեն ազատ շուրջը զզնելու 
համար՝ իրենց զույգի օգնությամբ: 
Եթե  մասնակիցը զույգ չունի, ապա 
համոզվեք,  որ կազմակերպիչները 
հետևում են, որպեսզի խուսափեն 
վնասվածքներից: Մասնակիցները 
պետք է շոշափեն, լսեն և զգան 
շրջակա միջավայրը՝ բնությունը: 
Առաջադրանքի ավարտից հետո 
պետք է անցկացվի վիզուալ 
հարցում: մասնակիցներին կհանձնարավի պատկերացնել իրենց կյանքը առանց 
ձայնի, հոտի, զգացողությունների, որոնք նրանք ունենում են բնության հետ 
առնչվելիս: 
Վերջնական քննարկում և արձանագրում (եզրահանգում):

պետք է սպասի, մինչև որ բոլոր խմբերը տան իրենց պատասխանները: 
Յուրաքանչյուր խումբ ունի պատասխանը փոխելու մեկ իրավունք խաղի ամեն 
շրջանին: Երբ խաղի բոլոր շրջաններն ավարտվում են, խաղավարը տալիս է 
ճիշտ պատասխանները: Մրցանակը ստանում է այն խումբը, որ ամենաշատն 
է ճիշտ պատասխանել հարցերին: Ամենավերջում խաղավարը կրկին պետք 
է ցուցադրի բոլոր նկարները: Այս անգամ ճիշտ պատասխաններով՝ որտեղ է 
տվյալ կենդանին կամ բույսը ապրում և արդյոք վտանգված է ոչնչացման, թե ոչ: 
Ցանկալի է,

ԹԱՓՈՆՆԵՐԻ ՄՐՑԱՐՇԱՎ

ՆՊԱՏԱԿԸ` Սովորեցնել ինչպես տեսակավորել աղբի վերամշակման համար:

ՏԱՐԻՔԱՅԻՆ ԽՈՒՄԲ` 10 տարեկանից բարձր

ՎԱՅՐԸ` ԴՐՍՈՒՄ՝ բնության գրկում կամ փակ տարածքում: 

ՏևՈՂՈՒԹՅՈՒՆԸ` 1 ժամ

ՄԱՍՆԱԿԻՑՆԵՐԻ ՀԱՄԱՐ ԱՆՀՐԱԺԵՇՏ ՆՅՈՒԹԵՐ և ՊԱՐԱԳԱՆԵՐ՝
• Պոլիէթիլենային տոպրակներ
• Ձեռնոցներ
• Թղթեր, որի վրա նշված կլինեն թափոնների տեսակավորման 
կատեգորաները
• Տարբեր տեսակի թափոններ, որոնք նախապես հավաքել եք 
• Հաղթողների համար խրախուսական նվեր

ՆԿԱՐԱԳՐՈՒԹՅՈՒՆ̀  
Մասնակիցների կհանձնարարվի մաքրել այն տարածքը, որտեղ պետք է 
իրականացվի գործողությունը: Որպես նախապատրաստական աշխատանք 
կարող եք հանձնարարել դպրոցների տարբեր դասարանի աշակերտներին 
հավաքել պլաստիկ, թուղթ, ապակի դասընթացի համար, որոնք կտեսակավորվեն 
3 տարբեր պարկերում:
Թափոնների մրցարշավ խաղ՝ 
Մասնակիցները բաժանվում են 2 խմբի և դասավորվում են 2 շարքով: Նրանք 
իրենց մոտ կունենան պարկ տարբեր տեսակի թափոններով լցված: Ամեն մեկը 
պետք է պարկից վերցնեն մի թափոն և վազեն՝ տեղադրելով այն պարկում, 

որը համապատասխանում է իրենց վերցրած 
թափոնին: Պետք էլինի 3 պարկ թղթի, պլաստիկի, 
մետաղի համար: Եթե նրանք վերցնում են 
ապակի, ապա պետք է դնել գետնին, որը  2 խմբի 
համար կհանդիսանա որպես մեկնարկ: Հետ 
վերադառնալուց նարնք պետք է հարվածեն շարքի 
սկզբում կանգնած իրենց ընկերների ձեռքին: 
Խումբը հաղթում է, երբ թափոնները տեղավորում 
է ճիշտ պարկերում (մեր դեպքում մասնակիցները 
հանրավորություն ունեցան  քայլել տարօրինակ 
երկար ոտքերի վրա, որոնք պատրաստված էին 
վերմաշկված մետաղյան տարաներից: 

ՄԹԵՐՔՆԵՐԻ ՇՈՒԿԱՅԻ 
ՄՈԴԵԼԱՎՈՐՈՒՄ

ՆՊԱՏԱԿԸ` առաջնորդել մասնակիցներին սովորելու և հասկանալու սննդի 
աղտոտումների և թափոնների կառավարման ազդեցությունը

ՏԱՐԻՔԱՅԻՆ ԽՈՒՄԲ` 
10 տարեկանից բարձր երեխաների

ՎԱՅՐԸ` մեծ սենյակի կամ տարածքի ներսում կամ դրսում

ՏևՈՂՈՒԹՅՈՒՆԸ` 60 րոպե գումարած 30 րոպե ամփոփում

ԱՆՀՐԱԺԵՇՏ ՊԱՐԱԳԱՆԵՐՆ ՈՒ ՊԱՏՐԱՍՏՈՒԹՅՈՒՆՆԵՐԸ`
• Սեղաններ, աթոռներ, թղթեր, գրիչներ, մատիտներ (մեծ և փոքր), 
կավիճներ, նկարելու և ներկելու պարագաներ, ժապավեն, մկրատ, 
փորագրիչներ
• Շուկայում վաճառելու համար հնարավոր մթերքների և ապրանքների 
ցանկը: Պատրաստել հարցացուցակ յուրաքանչյուր մթերքի կամ 
արտադրանքի համար: Հարցերը պետք է վերաբերեն տարածքին և թե ինչպես 
է ապրանքն արտադրվում այնտեղ, փաթեթավորման և բաշխման ձևերին:

ՆԿԱՐԱԳՐՈՒԹՅՈՒՆ̀
Խնդրեք մասնակիցներին խաղընկեր ընտրել կամ բաժանեք նրանց զույգերի: 
Նրանք պետք է իրենց համար վաճառասեղանը պատրաստեն մթերքի շուկայում: 
Նրանք պետք է ընտրեն, թե որ մթերքը կամ ապրանքն են իրենք վաճառելու 
և պատրաստեն իրենց վաճառասեղանը համապատասխան ապրանքներով: 
Նրանք կարող են նկարել և պատրաստել ապրանքները` օգտագործելով 
այն թղթերն ու պարագաները, որոնք կգտնեն իրենց շրջապատում (նաև 
աղբարկղում եղած նյութերը):
Մաս առաջին: Երբ նրանք պատրաստ լինեն «առևտուրը» կարող է 
սկսվել: Կազմակերպիչները կարող են գործել որպես հաճախորդներ: 
Կազմակերպիչները առևտուր կանեն բոլոր վաճառասեղանների մոտ և 
յուրաքանչյուր ապրանքի կամ մթերքի համար կունենան հարցեր: Եթե 
վաճառողն ի վիճակի է ճիշտ պատասխանել հարցերի մեծամասնությանը, 
հաճախորդը կգնի ապրանքը, այլապես նա կփոխի ստենդը: Բոլոր 
վաճառասեղանների համար հարցերը կպատրաստվեն նախապես: 
Մաս Երկրորդ: Վերջում կլինի կարճ ամփոփում, որում մասնակիցները կարող 
են տալ հարցեր և քննարկել խնդիրները, որոնք առաջ են եկել այն ապրանքների 
աղտոտման վերաբերյալ, որոնք նրանք վաճառում էին կամ աղտոտումներին, 
որոնք պոտենցիալ կերպով առաջանում է իրենց վաճառած ապրանքների 
կողմից: 
Երկրորդ մասի ժամանակ վարժությունն ունի լավ օժանդակության կարիք:

ԼԱՏՎԻԱ
ԷԿՈՀԱՄԱԿԱՐԳԸ և 

ՄԱՐԴԻԿ
ՆՊԱՏԱԿԸ` ծանոթանալ էկոհամակարգին և մտածել բոլոր հնարավոր 
խնդիրների և վնասների մասին, որոնց միջավայրը բախվում է, որպեսզի 
լուծի և նվազեցնի դրանք, որն է դրանց ազդեցությունը մարդկանց վրա, ինչի 
համար են մարդիկ պատասխանատու և ինչ կարող ենք մենք անել միջավայրը 
պաշտպանելու համար:

ՏԱՐԻՔԱՅԻՆ ԽՈՒՄԲ` 10-18 
տարեկան երեխաների

ՎԱՅՐԸ` ներսում

ՏևՈՂՈՒԹՅՈՒՆԸ` 3 ժամ

ԱՆՀՐԱԺԵՇՏ ՊԱՐԱԳԱՆԵՐՆ ՈՒ 
ՊԱՏՐԱՍՏՈՒԹՅՈՒՆՆԵՐԸ` 
Թղթե պաստառներ, մարկերներ, 
խմբերի բաժանված աշխատանք:

ՆԿԱՐԱԳՐՈՒԹՅՈՒՆ̀
Աշխատանքը պետք է կազմակերպվի 4-5 մասնակիցներից կազմված փոքր 
խմբերով: Յուրաքանչյուր խումբ ստանում է մեկ միջավայրային թեմա և պետք է 
նկարագրի այն` իրենց մտքերը գրելով մեծ թղթե պաստառների վրա: 
Խմբերի հնարավոր թեմաները`

1. Ի՞նչ խնդիրներ են առաջանում աղտոտման հետևանքով:
2. Բնակչության թվաքանակի աճը. Ինչպե՞ս է այն ազդում և փոխում 
միջավայրը:
3. Ինչպե՞ս է տարբեր տեխնոլոգիաների ներդրումն ազդում բնության վրա:

Հետո խմբերը փոխանակում են թղթերը և լրացուցիչ մեկնաբանություններ 
ավելացնում:
Յուրաքանչյուր խումբ ներկայացնում է իր աշխատանքը և քննարկումը պետք է 
առաջնորդվի կազմակերպիչների կողմից: 
Վերջնական առաջադրանք` յուրաքանչյուր մասնակից պետք է ուսումնասիրի, 
թե ինչպես է իր քաղաքը փոխվել վերջին 70 տարում:

ԻՏ
Ա

ԼԻ
Ա

ԷԿՈՀԱՄԱԿԱՐԳԸ և 
ԿԵՆՍԱԲԱԶՄԱԶԱՆՈՒԹՅՈՒՆԸ

ՆՊԱՏԱԿԸ` ծանոթանալ կենսաբազմազանության և էկոհամակարգի մասին 
հիմնական (բազային) տեղեկատվությանը` առկա խնդիրները պարզ տեսնելու 
համար:

ՏԱՐԻՔԱՅԻՆ ԽՈՒՄԲ` 
10-18 տարեկան երեխաների

ՎԱՅՐԸ` շենքի ներսում 

ՏևՈՂՈՒԹՅՈՒՆԸ` 3 ժամ

ԱՆՀՐԱԺԵՇՏ 
ՊԱՐԱԳԱՆԵՐՆ ՈՒ 
ՊԱՏՐԱՍՏՈՒԹՅՈՒՆՆԵՐԸ`
Տարբեր պարագաներ, 
որոնցից մասնակիցները 
կարող են պատրաստել դիորամաներ և կոլաժներ`

• Մարկերներ, մատիտներ, ներկեր, սոսինձ, թղթեր, մկրատ, ամսագրեր և 
օրաթերթեր, պլաստիկ շշեր, կտոր, ստվարաթուղթ, և այլն:

Կազմակերպիչը պետք է տեղեկատվություն պատրաստի համաշխարհային 
մակարդակով կլիմայի փոփոխության վերաբերյալ և որտեղ են հետևյալ 
գործընթացները` անապատացումը և անտառահատումը, տեղի ունենում: 

ՆԿԱՐԱԳՐՈՒԹՅՈՒՆ̀
Թեման ներկայացնելու համար սկսեք տարբեր սպառնալիքների և 
աղտոտման տարբեր հետևանքների մասին քննարկումից, որոնք վնասում են 
կենսաբազմազանությանը: Ապա դուք պետք է ավելի մանրամասն քննարկել 
որոշ կոնկրետ խնդիրներ` կապված ձեր տարածաշրջանի կամ երկրի հետ: 
Լատվիայում մենք քննարկել ենք Բալթիկ ծովի վիճակը:
Այնուհետև խնդրեք մասնակիցներին պատրաստել դիորամա-կոլաժը վերը 
նշված թեմայի վերաբերյալ (Լատվիայի դեպքում թեման էր` Բալթիկ ծովն ու 
վտանգները): Դիորամաները պետք է պատրաստվեն ամսագրերից, պլաստիկ 
շշերից և այլն:
Ապա, հետևում է ներկայացում (պրեզենտացիա) աշխարհում անապատացման 
(Սահելը, Արալյան ծովի չորանալը) և անտառահատման (Ամազոն) 
գործընթացների մասին: Այս թեմաները քննարկելու ընթացքում քաջալերեք 
մասնակիցներին լինել ակտիվ և արտահայտել իրենց գիտելիքները և 
կարծիքները այս հարցերի վերաբերյալ: Մասնակիցներին խրախուսեք նաև 
խոսելու իրենց ընկերների հետ ապագայում և բնությանը հոգ տանելու մասին 
նրանց տեղեկացվածությունը բարձրացնելու համար:

ՎԵՐԱՄՇԱԿՄԱՆ 
ԽՆԴԻՐՆԵՐԸ 

ՆՊԱՏԱԿԸ` Մատչելի տեղեկատվություն ունենալ վերամշակման և շրջակա 
միջավայրում դրա կարևոր դերի վերաբերյալ: Ձեռք բերել վերամշակման 
հմտություններ, թե ինչպես դա ճիշտ իրականացնել և ինչ հաշվի առնել:

ՏԱՐԻՔԱՅԻՆ ԽՈՒՄԲ ` 
10-18 տարեկան երեխաների

ՎԱՅՐԸ` Շենքի ներսում 

ՏևՈՂՈՒԹՅՈՒՆԸ` 3 ժամ

ԱՆՀՐԱԺԵՇՏ ՊԱՐԱԳԱՆԵՐՆ 
ՈՒ ՊԱՏՐԱՍՏՈՒԹՅՈՒՆՆԵՐԸ`

• Թղթե պաստառներ
• Մարկերներ
• Աֆիշաներ քաղաքում 
օգտագործվող աղբարկղերի վրա օգտագործվող նշաններով
• Տարբեր գունավոր աղբարկղեր
• Տարբեր տեսակի աղբ մարդկանց առօրյա կյանքից:

ՆԿԱՐԱԳՐՈՒԹՅՈՒՆԸ`
Աշխատանքի սկզբում մասնակիցներին տվեք տարբեր տեղեկատվական 
աղբյուրներ` թափոնների կառավարման և դրա ստորաբաժանումների և ամբողջ 
վերամշակման գործընթացի հետ կապված:
Տեսական մասից հետո մասնակիցներին բաժանեք տարբեր նպատակային 
խմբերի, և յուրաքանչյուր խումբի տալ աղբարկղի մեկ աֆիշա, որը ցույց է 
տալիս այն նյութի տեսակը, որը հատուկ է արկղերից մեկին: Յուրաքանչյուր 
խմբի մասնակիցները պետք է ամփոփեն նախապես ստացած տեղեկատվական 
աղբյուրները և պատրաստեն կարճ և հեշտ ընկալվող ներկայացում 
(պրեզենտացիա), որպեսզի տեղեկացնեն մասնակիցներին իրենց ունեցած 
աղբի (պլաստիկատներ, թուղթ, ապակի, կենսաբանական աղբ և այլն) տեսակի 
աղբահանման մասին: Խնդրեք մասնակիցներին ներկայացնել իրենց մտքերը 
ամբողջ խմբի առաջ, փորձեք քաջալերել աշխույժ քննարկումը առօրյա կյանքում 
մասնակիցների վերամշակման փորձի և փորձառությունների վերաբերյալ: 
Վերջում կարող եք մի փոքրիկ մրցույթ կազմակերպել: Մասնակիցները մնում 
են նույն խմբում, որում նախկինում էին: Յուրաքանչյուր խումբ ստանում է 
մարդկանց կողմից առաջացած առօրյա աղբի նման տեսակ: Աղբարկղներն իրենց 
աֆիշաներով դրվում են խմբերից որոշակի հեռավորության վրա: Յուրաքանչյուր 
խումբ պետք է բաշխի աղբը համապատասխան աղբարկղերում: Այն խումբը, որն 
առաջինն է հասցնում բաժանել աղբը, հաղթում է:

ԼԱ

ԹԱՓՈՆՆԵՐԻ ՏՆՕՐԻՆՈՒՄԸ 
և ԴՐԱՆՑ  ԱԶԴԵՑՈՒԹՅՈՒՆԸ 

ՀԱՍԱՐԱԿՈՒԹՅԱՆ և ՄԱՐԴԿԱՆՑ 
ԿՅԱՆՔԻ ՎՐԱ

ՆՊԱՏԱԿԸ` Ստանալ հստակ տեղեկություն թափոնների տնօրինման մասին, 
իմանալ ինչ խնդիրներ են դրանք առաջացնում և ինչ պետք է անել դրանք 
նվազեցնելու համար: Սովորել օգտագործել թափոնները և օգտագործած 
նյութերից պատրաստել նոր իրեր,որոնք կարող են օգտակար լինել:

ՏԱՐԻՔԱՅԻՆ ԽՈՒՄԲ` 10-ից 18 տարեկան երեխաներ

ՎԱՅՐ` ներսում և դրսում

ՏևՈՂՈՒԹՅՈՒՆԸ` 3 ժամ

ԱՆՀՐԱԺԵՇՏ ՆՅՈՒԹԵՐ և ՆԱԽԱՊԱՏՐԱՍՏՈՒՄ`
Նախքան այս սեմինարը մասնակիցներին տալ հանձնարարություն` երկրորդ 
կյանք տալ այն իրերին,որոնք այլևս չեն օգտագործվում,կամ ձևափոխել ավելի 
օգտակար սարքավորումների:

•Քարտեր, թերթեր և ամսագրեր
•Օգտագործված պլասմասաններ շշեր
•Կաթի կամ սուրճի փաթեթներ
•Օգտագործված ձայնասկավառակներ
•Պարան, կտոր,  սոսինձ, մկրատ, մարկեր, ելաստիկ պարան և այլն

ՆԿԱՐԱԳՐՈՒԹՅՈՒՆ̀
Որպես թեմայի ծանոթեցում՝ առաջին 
հերթին ինտերակտիվ կերպով ներկայացնել 
թափոնների աղբահանության գործընթացը. 
ով է անում այն, ինչ ձեռնարկություններ 
են աշխատում տվյալ ոլորտում և ինչ 
տեսակի թափոններ են նրանք հեռացնում: 
Այնուհետև խնդրեք մասնակիցներին կիսել 
իրենց կարծիքները իրենց ինչպես նաև 
ընդհանուր առմամբ ամբողջ հասարակության 
վերաբերմունքը աղտոտված շրջակա 
միջավայրի նկատմամբ: Քննարկել 
աղբահանության գործընթացը և թե ինչ նոր 
իրեր կարելի  է պատրաստել թափոններից. 
Այն իրերից, որնոք մենք սովորաբար նետում 
ենք և որոնց կարիքն այլևս չունենք: Խնդրեք 

մասնակիցներին մտածել այդ մասին և պատրաստել բազմաֆունկցիոնալ 
առարկաներ,որոնք հնարավոր կլինեն պատրաստել թափոններից, և որոնք 
կարող են օգտագործվել երկրորդ անգամ: Մասնակիցները անպայման 
կունենան շատ տարբեր գաղափարներ (օրինակ՝ պայուսակներ տոպրակներից, 
ծաղիկներ բանկաներից,գոտիներ օգտագործած ձայնասկավառակներից, 
առևտրի պայուսակներ հին վերնաշապիկներից և այլն): Այս գործունեությունը 
շատ ստեղծագործական է և զվարճալի: Մասնակիցների կոմից պատրաստված 
ապրանքների ցուցահանդեսը կցուցադրվի և ինտերակտիվ կերպով կբացատրվի 
մյուս հասակակիցներին: Եթե հնարավոր է այց կազմակեպեք ձեր քաղաքում 
գտնվող թափոնների վերամշակման վայր, որպեսզի տեսնեն իրենց ստացած 
գիտելիքներն իրական կյանքում ինչպես են օգտագործվում:

ՄԱՔՈՒՐ ՋՈՒՐ և 
ԱՌՈՂՋՈՒԹՅՈՒՆ

ՆՊԱՏԱԿԸ` Գիտակցել խմելու ջրի որակի կարևորությունը: Իմանալ ինչ է պետք, 
և ինչ պետք չէ լինի ջրի մեջ,որ մարդիկ կարողանան այն խմել:Ծանոթանալ խմբի 
տարբեր կարծիքների հետ և ձևակերպել տվյալ հարցի տեսակետը հիմնավորող 
փաստարկներ:

ՏԱՐԻՔԱՅԻՆ ԽՈՒՄԲ` 10-ից 18 
տարեկան երեխաներ

ՎԱՅՐ` դրսում

ՏևՈՂՈՒԹՅՈՒՆԸ` երեք ժամ

ԱՆՀՐԱԺԵՇՏ ՆՅՈՒԹԵՐ և 
ՆԱԽԱՊԱՏՐԱՍՏՈՒՄ`
1. Կապ հաստատել այն 
մաքրման կայանի հետ,որտեղ 
նախատեսում եք այցելել, բացատրել նրանց այցելության նպատակը, 
ներկայացնել մասնակիցներին: Կազմակերպիչները նախապես պետք է 
ծանոթանան տվյալ վայրին:
2.Պատրաստել ջրի տարբեր օրինակներ, որ մարդիկ օգտագործում են իրենց 
առօրյա կյանքում (շշալցված ջուր, ծորակի ջուր և այլն)- դուք կարող եք խնդրել 
մասնակիցներին դա նույնպես պատրաստել:
3.Հասարակ սարքավորումներ ջրի մեջ հիմնական տարրերը չափելու համար, 
կամ կարող եք օգտագործել ջրի գործարանի գործիքները,եթե նրանք ունեն:

ՆԿԱՐԱԳՐՈՒԹՅՈՒՆ̀
Այս սեմինարն ավելի շատ հիմնված է գործնական և հետազոտական 
հիմքերի վրա, քանի որ այն տեղի է ունենալու ջրային տեղամասերում և 

մաքրման գործարանում: Առաջին հերթին պետք է Էքսկուրսիա անցկացվի 
ջրի գործարան, որպեսզի ծանոթանան ինչպես են ստանում այն ջուրը, որը 
մարդիկ օգտագործում են իրենց առօրյա կյանքում: Օրինակ, Լատվիայում տեղի 
ունեցած սեմինարի ժամանակ, մասնակիցները տեղեկացան, որ ջուրը գալիս է 
ստորգետնյա ջրերից, որը գտնվում է 130-190 մետր խորության մեջ: Ավելի ուշ, 
զբոսավարը կարող է ցուցադրել և բացատրել բոլոր սարքավորումներն ինչպես 
են աշխատում գործարանում, դրանցից յուրաքանչյուրը կատարում է տարբեր 
ֆունկցիաներ, որպեսզի վերջում ստանան լավ խմելու ջուր,որը ենթակա կլինի 
սպառմանը: 
Այժմ, ստուգեք տարբեր տեսակի խմելու ջրեր, որոնք մարդիկ սպառում են 
օրեկան:  Եթե կա որևէ շշալցված ջուր, մասնակիցները կարող են գտնել տարբեր 
տարրեր, որ ջուրը պարունակում է և պարզել ինչ ազդեցություն ունեն դրանք 
մարդկանց օրգանիզմի վրա: Եթե կա ծորակով ջրի օրինակ, փորձեք այնպես 
կազմակերպել, որ ջրի գործարանը հնարավորություն ունենա ստուգելու տվյալ 
ջրի մեջ գտնվող տարրերը, որոնք ջուրը պարունակում է:  Սեմինարն ավարտեք 
մասնակիցների հետ նպաստավոր քննարկմամբ, թե որքան կարևոր դեր է 
խաղում ջուրը մարդկանց կյանքում:

ԱՈՒԴԻՈ ՏԵՍՈՂԱԿԱՆ 
ՆՅՈՒԹԵՐԻ 

ՑՈՒՑԱՀԱՆԴԵՍ`
ՆՊԱՏԱԿԸ` պարզել, թե ինչպես են ուսանողները սովորում տարբեր 
բնապահպանական թեմաներ և ինչպես են հասկանում դրանք: Հասկանալ 
մասնակիցների ուսուցումն ու ազդեցությունը նման սեմինարների ընթացքում:

ՏԱՐԻՔԱՅԻՆ ԽՈՒՄԲ` 
10-ից 18 տարեկան երեխաներ

ՎԱՅՐ` դրսում

ՏևՈՂՈՒԹՅՈՒՆԸ` երեք ժամ

ԱՆՀՐԱԺԵՇՏ ՆՅՈՒԹԵՐ և 
ՆԱԽԱՊԱՏՐԱՍՏՈԹՅՈՒՆՆԵՐ`

• տարածք էկրանով 
• նյութերի ներկայացում (յուրաքանչյուրի 
ետնամասում դրանց պատմությունը)
• Յուրաքանչյուր հեղինակ կարող է 
պատրաստել փոքրիկ սեմինար իրենց 
հասակակիցների համար

ՆԿԱՐԱԳՐՈՒԹՅՈՒՆ̀
Եթե որոշել եք իրականացնել մի քանի սեմինար կապված բնապահպանական 
կրթության հետ, և եթե ունեք որոշ հետաքրքիր արդյունքներ ցուցադրելու համար, 
ապա նման փակման սեմինարը կարող է շատ օգտակար լինել ձեզ համար: Գտեք 
հարմար վայր, որտեղ կարելի է կազմակերպել ցուցահանդեսը և ցուցադրել 
բոլոր աշխատանքները, նյութերը, որոնք արտադրվել են նախորդ սեմինարների 
ընթացքում- թափոնները, որոնք կարելի է օգտագործել երկրորդ անգամ և այլն: 
Խնդրեք հեղինակներին դպրոցի մյուս երիտասարդներին ավելի մանրամասն 
պատմել միջոցառման մասին և բազմաթիվ իրադարձությունների մասին,որոնք 
կազմակերպվել են: Այս ճանապարհով մասնակիցները հնարավորություն 
կուն օգտագործել իրենց ձեռք բերած գիտելիքները գործնականում, իրենց 
հասակակիցներին տեղեկացնելով ինչ են իրենք սովորել: Նյութերի 
հեղինակները կարող են նաև պատրաստել փոքր սեմինար այցելուների համար 
իրենց նախապատրաստական գործընթացի մասին, ցույց տալով, որ հեշտ է 
պատրաստել որևէ նոր բան այն իրերից, որոնք մենք կարող ենք օգտագործել մեր 
առօրյա կյանքում: Այս կերպ փակումը կլինի շատ տեղեկատվական, կրթական և 
գործնական, գումարելով նաև նախորդ սեմինարների արդյունքները:

ՌՈՒՄԻՆԻԱ
ԷԿՈՀԱՄԱԿԱՐԳԸ և 

ՄԱՐԴԻԿ
ՆՊԱՏԱԿԸ` ծանոթանալ բնապահպանական առկա խնդիրներին:

ՏԱՐԻՔԱՅԻՆ ԽՈՒՄԲ` 11-ից 16  տարեկան երեխաներ

ՎԱՅՐ` բացօթյա տարածք

ՏևՈՂՈՒԹՅՈՒՆ̀  երկու ժամ

ԱՆՀՐԱԺԵՇՏ ՆՅՈՒԹԵՐ և 
ՆԱԽԱՊԱՏՐԱՍՏՈՒՄ`

• համակարգիչ
• պրոյեկտոր
• ֆլիպչարթ թղթեր
• մատիտներ, նկարչական 
պարագաներ, սոսինձ, սկոտչ

ՆԿԱՐԱԳՐՈՒԹՅՈՒՆ̀
Որպեսզի պարզեք մասնակիցների գիտելիքները թեմայի շուրջ, կազմակերպեք 
փոքրիկ հարցաշար բնապահպանության մասին` ներառելով այնպիսի թեմաներ 
ինչպիսիք են`բիոլոգիական բազմազանություն, թափոնների կառավարում, 
օրգանական ուտելիք, կանաչ էներգիայի աղբյուրներ: Հարցերը պիտի 
լինեն հակիրճ և պարզ: Կարող եք օգտագործել բաց հարցեր կամ բազմակի 
պատասխաններով հարցեր:
Հարցաշարից հետո դասընթացավարը ներկայացնում է յուրաքանչյուր թեման, 
կամ կարճ ֆիլմեր ցուցադրում թեմաների շուրջ, որից հետո անցնում մեծ 
խմբով, ապա փոքր խմբերով քննարկումներին: Փորձեք խրախուսել բոլոր 
մասնակիցների մասնակցությունը, հնարավորություն տալ սեփական մտքերը 
արտահայտել:

ԿԱՅՈՒՆ և ԱՌՈՂՋ 
ԱՊՐԵԼԱԿԵՐՊ

ՆԿԱՏԱԿ` Խրախուսել կայուն և առողջ ապրելակերպը:

ՏԱՐԻՔԱՅԻՆ ԽՈՒՄԲ` 11-ից 16  տարեկան երեխաներ

ՎԱՅՐ` բացօթյա տարածք

ՏևՈՂՈՒԹՅՈՒՆ̀  երկու ժամ

ԱՆՀՐԱԺԵՇՏ ՆՅՈՒԹԵՐ և ՆԱԽԱՊԱՏՐԱՍՏՈՒՄ`
• համակարգիչ
• պրոյեկտոր
• ֆլիպչարթ թղթեր
• մատիտներ, նկարչական 
• պարագաներ, թղթեր, կպչուն թղթեր, սոսինձ, սկոտչ

ՆԿԱՐԱԳՐՈՒԹՅՈՒՆ̀
Սկզբում դասընթացավարը ներկայացնում է առողջ և կայուն ապրելակերպի 
մասին ընդհանուր տվյալներ և տեղեկատվություն, ապա ցուցադրում է թեմային 
առնչվող տեսանյութ: Ամփոփել քննարկմամբ:
Դասընթացի երկրորդ մասում մասնակիցները պատրաստվում են Երեխաների 
Պաշտանության Օրվան, որի ընթացքում իրենք պիտի ներկայացնեն կայուն 
ու առողջ ապրելակերպի կարևորությունը: Մասնակիցներին խրախուսեք 
պատրաստել նկարներ: Նկարները կարող են ցուցադրվել ցուցահանդեսի 
ժամանակ:

ԿԱՅՈՒՆ ԱՊՐԵԼԱԿԵՐՊ

ՆՊԱՏԱԿԸ` Կայուն ապրելակերպի մասին իրազեկման բարձրացում: 
Երկրին սպառնացող վտանգների ճամաչում: Ավելի հստակ եւ կոնկրետ 
տեղեկատվության տրամադրում  կայուն ապրելակերպի մասին  փորձագետի 
օգնությամբ:

ՏԱՐԻՔԱՅԻՆ ԽՈՒՄԲ` 13 - 17 տարեկան տարիքային խումբ

ՎԱՅՐԸ` ներսում

ՏևՈՂՈՒԹՅՈՒՆԸ` 3 ժամ

ԱՆՀՐԱԺԵՇՏ ՆՅՈՒԹԵՐ`
• Համակարգիչ  
• Պրոյեկտոր՝ ձայնային հնարավորությամբ
• Գրատախտակ
• Մարկերներ

ՆԿԱՐԱԳՐՈՒԹՅՈՒՆ̀
Հանդիպման սկզբում փորձագետը կկիսվի իր տվյալ ոլորտում ունեցած փորձով: 
Ներկայացումը պետք է լինի թիրախային խմբին հասանելի, մասնակիցները 
պետք է կարողանան հարցեր տալ, ինչպես  ներկայացման ընթացքում 
այնպես էլ դրանից հետո: Վերջում մասնակիցները պետք է փորձագետի հետ 
միասին քննարկեն այն ուղիները, որոնց միջոցով կարելի է նվազեցնել  իրենց 
երկրում առկա խնդիրները և թե ինչպես նրանք կարող են ներգրավվել այդ 
գործընթացում:

ՄԱՔՐԵՆՔ ԲՆՈՒԹՅՈՒՆԸ

ՆՊԱՏԱԿԸ` Կազմակերպել էքսկուրսիա տեղանքի շրջակայքում և այն մաքրել 
պլաստիկ շշերից եւ այլ աղբից: Կազմակերպել քննարկում շրջակա միջավայրի, 
հատկապես թափոնների և ջրի հետ կապված խնդիրներում մասին:

ՏԱՐԻՔԱՅԻՆ ԽՈՒՄԲ` 13 - 17 տարեկան 
երեխաներ

ՎԱՅՐԸ` դրսում

ՏևՈՂՈՒԹՅՈՒՆԸ` 6 ժամ

ԱՆՀՐԱԺԵՇՏ ՆՅՈՒԹԵՐ`
• Տեղափոխում դպրոցից ընտրված տեղը
• Պայուսակներ թափոնների համար, 
ձեռնոցներ

ՆԿԱՐԱԳՐՈՒԹՅՈՒՆ̀  
Վաղ առավոտյան, հավաքել բոլոր մասնակիցներին, որպեսզի խոսեն այդ օրվա 
և դրա նպատակի մասին: Խնդրել մասնակիցներին, որպեսզի նրանք հագնեն 
սպիտակ վերնաշապիկներ, որպեսզի ցույց տան, որ բնությունը մաքուր է և 
այն պետք է մաքուր պահենք: Որպես գործողության հաջորդ մաս, խնդրել 
մասնակիներին, որպեսզի նրանք ստեղծեն թիմեր և կազմեն իրենց իսկ պլանը 
այդ օրվա համար: Այս կերպ երիտասարդները ռազմավարական քայլեր են 
մշակում մի շարք հարցերի շուրջ, որոնք ազդում են շրջակա միջավայրի վրա: 
Սեմինարի վերջում խնդրել մասնակիցներին հավաքել ամբողջ աղբը, որպեսզի 
ցույց տան թե՛ քանակական, և թե՛ որակական առումով՝ հաղորդագրության 
տեսքով, որ նման գործողությունները կարող են և պետք է անեն բոլորը:

ԱՅՍ ՀՐԱՏԱՐԱԿՉՈՒԹՅՈՒՆԸ ՍՏԵՂԾՎԵԼ Է 
ԵՐԻՏԱՍԱՐԴՈՒԹՅՈՒՆԸ ԵՒ ՇՐՋԱԿԱ ՄԻՋԱՎԱՅՐԸ 
ԵՎՐՈՊԱՅՈՒՄ ԿԱԶՄԱԿԵՐՊՈՒԹՅԱՆ ԿՈՂՄԻՑ: 

Երիտասարդություն եւ Շրջակա Միջավայրը Եվրոպայում (YEE) 
հանդիսանում է մի կազմակերպություն, որը միավորում է եվրոպական 
բնապահպանական և երիտասարդական հասարակական 
կազմակերպությունները: Իր հիմնադրումից ի վեր 1983թ., այն եղել 
է հարթակ բազմաթիվ կազմակերպությունների համար, որոնք 
ուսումնասիրում են բնությունը և  ակտիվ են շրջակա միջավայրի 
պաշտպանության ոլորտում: YEE-ի նպատակն է, հարթակ ապահովել, 
այն կազմակերպությունների համար, որոնք կարող են համագործակցել 
եւ աջակցել երիտասարդներին ներգրավվել շրջակա միջավայրի 
պաշտպանության գործում: YEE հնարավորություն է ստեղծում միավորել 
այլ եվրոպական կազմակերպություններին, փոխանակել փորձը, 
գաղափարները եւ աշխատել միասին: 
Ավելի մանրամասն YEE մասին հետևյալ կայքում www.yeenet.eu.

2012 թվականի երիտասարդության եւ շրջակա միջավայրի ծրագրերը 
ֆինանսավորվում են Եվրոպայի հանձնաժողովի  Երիտասարդությունը 
շարժման մեջ ծրագրի և Եվրոպայի խորհրդի Եվրոպական երիտասարդական 
հիմնադրամի կոզմից:

ՄԻԱՍԻՆ̀  ՀԱՆՈՒՆ ԿԱՆԱՉ ԵՎՐՈՊԱՅԻ ՔԱՐՈԶԱՐՇԱՎԻ ԳՈՐԾԸՆԿԵՐ 
ԿԱԶՄԱԿԵՐՊՈՒԹՅՈՒՆՆԵՐՆ ԵՆ̀

   
Ստեփանավանի երիտասարդական կենտրոն, Հայաստան

www.stepyouthcenter.org

Դաշինք հանուն հասարակության առաջընթացի, Վրաստան
www.asa4you.org

Երիտասարդություն հանուն հասարակության, Լատվիա
youthforsociety.org/yfs/

R.E.E.s. Հազվագյուտ երկրի տարրեր - Terre Rare, Իտալիա 
rareearthelements.wordpress.com/english/

Երիտասարդ գործընկերներ քաղաքացիական հասարակության 
զարգացման ասոցիացիա, Ռումինիա

www.youngleaders.ro 

Երիտասարդություն եւ շրջակա միջավայր Եվրոպա, Չեխիայի 
Հանրապետություն

www.yeenet.eu
համագործակցելով Nase Kamenka ՀԿ-ի հետ, Չեխիա

www.nasekamenka.cz

ԽՄԲԱԳՐԱԿԱՆ ԹԻՄ: Ադրիանա Հարնուսկովա, Նաթալիա Լուչկո, Քամերոն 
Մըրֆի, Գոսիա Զուբովիչ-Թուլ 

ՀԵՂԻՆԱԿՆԵՐ: Ադրիանա Հարնուսկովա, Սանտա Գրինբերգա, Կոսմի 
Իոնիտա, Նինո Խելադզե, Քրիստինա Օնդրեյովա, Սիման Ռոսի, Արսեն 
Սիմոնյան 

ՆԿԱՐՆԵՐ: www.sxc.hu (առաջին էջ), Ստեփանավանի երիտասարդական 
կենտրոն (էջեր 6-8), Քրիստինա Օնդրեյովա (էջեր 10-14), Դաշինք հանուն 
հասարակության առաջընթացի (էջեր 15-17), R.E.E.s. Հազվագյուտ 
երկրի տարրեր - Terre Rare (էջեր 18-22), Երիտասարդություն հանուն 
հասարակության (էջեր 23-29), Երիտասարդ գործընկերներ քաղաքացիական 
հասարակության զարգացման ասոցիացիա (էջեր 30-33).

ԹԱՐԳՄԱՆՈՒԹՅՈՒՆ:  Սույն գրքույկը թարգմանվել է Ստեփանավանի 
Երիտասարդական Կենտրոնի անդամների կողմից:



Back 

Միասին դեպի կանաչ Եվրոպա քարոզարշավը տեղի 
է ունեցել 2012 թվականին Եվրոպայի վեց երկրներում: 
Քարոզարշավի ժամանակ բազմաթիվ տեղական 
միջոզառումներ են կազմակերպվել` խրախուսելով 
երեխաների և երիտասարդների մասնակցությունը 
բնության պահպանության հարցում:

Այս գրքույկը քարոզարշավի ժամանակ օգտագործված 
մեթոդների հավաքածու է: Հուսով ենք, որ այն օգտակար և 
ոգեշնչող կլինի ձեր բնապահպանական ծրագրերի համար:


